
“Dink aan die gevangenes asof julle medegevangenes is.” Heb 13:3

P astor Jon het op Sondagoggend, 2 Desember, 2012, 
agter die preekstoel van sy klein kerk in die Midde-
Ooste gestaan toe ongeveer 20 swaar gewapende 
Al-Kaïda-vegters deur die voordeur storm en skree: 

“Djihad!” Die Islamiete het die byna 40 verskrikte aanbidders uit 
hul sitplekke gepluk, hulle geslaan en hulle na die eenkant van 
die gebou toe gestoot.

Toe het die groep se leier sy manne beveel om hulle 
outomatiese gewere op die 
gemeente te rig. Hy het sy 
handwapen teen ‘n lidmaat 
se kop gestamp en gedreig 
om almal in die kerk, een vir 
een, te begin skiet. Sommige 
van die lidmate het van skrik 
uitgeroep en jong meisies 
wat naby die pastor se vrou 
gestaan het, het haar bene 
in soveel desperaatheid 
vasgegryp, dat hulle haar 
klere geskeur het.

Jon het gesê hy was 
op die punt om na die 
gemeentelede te hardloop 
toe God vir hom, te midde 
van die chaos, ‘n visioen van 
die hemel gegee het. “Ek het 
die hemel geopen gesien 
en engele hoor sing,” het hy gesê. Bedwing deur die hemelse 
visioen, het hy geskree: “God verwelkom ons! Wees gerus! Ons 
gaan hemel toe!”

Sy onverwagse reaksie op ‘n dreigende doodsdreigement 
het ‘n eerbiedige stilte oor die gemeente laat neerdaal. “Al die 
mense het opgehou huil en gereed gemaak om hul Verlosser te 
ontmoet,” het Jon verduidelik. “Hulle kon die teenwoordigheid 
van God voel. As jy in die Bybel lees, van toe Stefanus gesterf 
het, hoewel die klippe hom seer gemaak het, hy nie gehuil het 
nie. Hy het die hemel geopen gesien; dit was ... besig om met 
ons te gebeur.”

Toe die Islamiete die verandering in atmosfeer aanvoel, 
het hulle ontsteld gelyk oor hierdie groep Christene wat nie 
meer die dood gevrees het nie. “Hierdie land behoort aan 
Moslems!” het die Al-Kaïda-leier amper verdedigend geskree. 
Hy en die ander militante het toe die kerk begin plunder en die 
klankstelsel, tafels, stoele, ‘n kragopwekker, selfone, ‘n minibus 

GEREED OM TE STERF
‘n Kerk  

‘n Pastor in die Midde-Ooste berei sy gemeente voor om die uiterste opofferings 
te maak as volgelinge van Christus.

en selfs ‘n paar Bybels, gevat.
Voordat hulle vertrek het, het die ekstremiste alles wat in die 

kerk oorgebly het, gevandaliseer en die gemeente gewaarsku 
dat hulle hul sou doodmaak indien hulle ooit na die kerkgebou 
sou terugkeer. Maar die volgende dag het selfs meer lidmate 
opgedaag om God te aanbid.

“Ons het almal gekom,” het Jon gesê, “ongeveer 50 mense 
wat gereed was om te sterf.” Die Al-Kaïda-vegters het nie 

teruggekeer nie.
 

Die Evangelie Enige 
Tyd, Enige Plek 
Jare voor die 2012-aanval 
op sy kerk het Jon na die 
Midde-Ooste verhuis om 
werk te soek. Toe hy die groot 
behoefte aan die Evangelie 
in die streek opmerk, het hy 
sommige evangeliste van ander 
lande genooi om by openlik 
gepubliseerde vergaderings te 
praat.  

Baie mense in die 
gemeenskap, veral Moslems, 
het egter as gevolg van die 
geleenthede aanstoot geneem. 
Valse bewerings is teen Jon 
ingedien en uiteindelik het 

plaaslike owerhede hom gearresteer. “Ek was geblameer en as ‘n 
dief of ‘n rower aangekla,” het hy gesê. “En toe sit hulle my in die 
tronk.”

Jon is in ‘n sel toegesluit met ongeveer 25 ander gevangenes, 
waarvan byna die helfte Islamitiese ekstremiste was. Ten spyte 
daarvan dat hy omring was deur gevaarlike mans, het hy gereeld 
sy Bybel gelees en homself voorberei om die Evangelie te 
verkondig as die geleentheid hom voordoen. “My ingesteldheid is 
om die Evangelie enige tyd, enige plek, te verkondig” het hy gesê.

Hy het ook getrou gebly in gebed. Toe een van die wagte ‘n 
ernstige oogtoestand, wat vereis het dat hy na ‘n ander land moes 
reis vir behandeling,  ontwikkel het, het Jon aangebied om vir die 
man te bid. ‘n Paar dae nadat hy vir hom gebid het, is die wag se 
sig heeltemal herstel.

Uiteindelik het die Islamiete in Jon se sel besluit hulle kan 
nie langer duld om ‘n Christen onder hulle te hê nie. “Een nag, 
omstreeks 11nm, het hierdie persoon wat langs my geslaap het op 

Alhoewel hy onregmatig aangehou is, het pastor Jon, wie se gesig 
om veiligheidsredes nie gewys word nie, gesê dat die Here daardie 
ervaring gebruik het om sy roeping te bevestig om die Goeie Nuus van 
Christus in die Midde-Ooste te verkondig en te leer. .

“Vir mense wat vir Christus wil sterf, is daar geen vrees nie.”



my gespring en my begin vloek en almal 
in die kamer aangehits om te skree: ‘Allahu 
Akbar!’ (Allah is groot),” het Jon gesê.

Die Islamiet het ook ‘n Islamitiese eed, 
genaamd die Shahada, begin skree. “Toe 
hy dit gedoen het, beteken dit hy gaan 
my doodmaak,” het Jon gesê. Net om sy 
vrese te bevestig, het ‘n ander gevangene 
‘n mes uitgepluk. “Ek het gedink dis 
verby met my,” onthou Jon. “Ek het gesê: 
‘Dankie, Here. Ek kom na U toe.’”  

Van kleins af het Jon verstaan dat 
sommige ‘n hoë prys moet betaal om 
Christus te volg. Sy oupa, ‘n Christelike 

Pastor Jon weet hy kan meer vervolging 
in die toekoms trotseer, maar hy bly 
toegewy aan God se roeping. 

evangelis, het hom geleer dat om te sterf 
omdat jy Christus volg, die hoogste seën 
van die Here is.

“As jy as ’n martelaar te sterf, sal Jesus 
staan en my soos Stefanus verwelkom,” 
het Jon gesê. “Daarom het ek tydens die 
tronkaanval  gedink: ‘Ek gaan hemel toe 
en hierdie is ’n blye dag.’”

Maar Jon is nie daardie dag gemartel 
nie.

Voor die man met die mes Jon kon 
seermaak, het ’n wag ingehardloop en 
die manne van hom afgetrek. “Los hom 

uit!” het die wag geskree. “Sy God is vir 
hom, jou god is vir jou!” Dit was dieselfde 
tronkbewaarder vir wie Jon vroeër gebid 
het.

Toe Jon die eerste keer in hegtenis 
geneem is, het sy vrou, Grace, gedink 
haar werksverbindings – sy het vir ‘n 
invloedryke internasionale maatskappy 
gewerk – kon dalk help om hom 

vinnig bevry te kry. Haar pogings was 
onsuksesvol; die owerhede het die 
ekwivalent van meer as $30,000 geëis om 
haar man te bevry. Na ‘n week in die tronk 
en die aanslag op Jon se lewe, het die 
egpaar besluit om die geld te betaal. Hulle 
het vir jare hul persoonlike besittings 
verkoop om die fooi vir sy vrylating af te 
betaal.

‘n Familie Onder Druk
Die Christelike byeenkomste wat Jon 
gereël het, het uiteindelik tot ‘n klein kerk 
gegroei en het ‘n groep internasionale 
werkers hom gevra om hul pastor te 
word. Grace se werk het egter daaronder 
begin ly toe klagtes oor Jon se Christelike 
aktiwiteite by haar werkgewer ingedien 
is. 

Grace se toesighouers het haar 
uiteindelik voor ‘n ultimatum gestel: 
Sy kon skuif na ‘n Westerse land en ‘n 
beduidende salarisverhoging ontvang 
of bly en haar werk verloor. “Jy kan jou 
godsdiens beoefen, maar jy kan nie in 
die bediening betrokke wees nie,” het ’n 
maatskappy beampte vir haar gesê.

Jon en Grace was vasbeslote om voort 
te gaan met hulle bedieningswerk en 
Grace het ingestem om haar werk prys 
te gee, maar dit was ‘n beduidende 
opoffering.

“Toe ek my werk verloor het, het ek alles 
verloor,” het Grace gesê. “Ek het verwag 
dat God ‘n groot wonderwerk sou doen 
omdat ek die werk prysgegee het vir die 
kerk.” Wat haar frustrasie vererger het, was 
die uittartings wat sy van Moslembure 
ontvang het wanneer ‘n nuwe bron van 
inkomste nie gerealiseer het nie.

“Waar is die God wat jy gedien het?” het 
hulle gevra. “Hoe gaan jy jou rekeninge 
betaal? Wie sal jou nou beskerm?”

Die egpaar het vir die volgende paar 
jaar finansieel gesukkel en Grace het 
moedeloos geword oor hul situasie en 
selfs behandeling vir haar depressie 
oorweeg. Maar gedurende daardie tyd, 
het Jon haar aangemoedig om by hom 
aan te sluit in ‘n tyd van gefokusde gebed 
en vas.

Na sewe dae van gebed, het Grace 
begin voel hoe die Here haar bemoedig, 
wat haar help om te sien dat hulle 
bediening nie ‘n las is nie, maar ‘n seën en 
dat lyding vir God ook vreugde bring. “Ek 
het verstaan dat as ons vir God staan, Hy 
vir ons staan,” het sy gesê.

Kort na Jon en Grace se tyd van 

gefokusde gebed, het 
Frontlinie-Werkers van 
hul behoeftes gehoor 
en hulle met Christene 
verbind wat hulle met 
lewenskostes help.

Vandag reageer Grace 
anders op druk en gevaar. 
“God het my gevorm 
om baie geduldig en 
kalm te wees,” het sy 
gesê. “Wanneer iemand 
dus dreig om iemand 
te arresteer of te skiet, 
skree en hardloop en raak 
ek nie paniekerig soos 
voorheen nie.”

Grace is wel 
herhaaldelik getoets 
terwyl dreigemente teen 
haar man voortgeduur 
het. Jon is onlangs deur ‘n 
man op straat aangerand 
wat hom gegryp het 
en hom op die grond 
vasgedruk het. “Hy het ‘n 
mes teen my nek gehou 
en sy been op my bors gesit,” het Jon 
vertel. Mense het begin skree: “Maak hom 
dood! Maak hom dood!” Maar toe het sy 
aanrander hom onverklaarbaar vrygelaat.

‘n Ander keer het Jon skielik verplig 
gevoel om vir ‘n man te bid wat in die kerk 
ingegaan het en in die voorste ry gaan sit 
het. “Hy het voor my gesit,” het Jon gesê, 
“en God het vir my gesê: ‘Hy het ‘n bom. 
Hy gaan dit binnekort ontlont.’”

Jon het gebid: “Here, U gee om vir 
hierdie persoon; raak hom aan,” en die 
man het begin huil. Nadat hy sy baadjie 
oopgemaak het om die plofstof te 
openbaar, het die man gesê: “Kyk, ek het 
al hierdie dinge; ek wil dit ontlont. Maar 
ek voel die liefde van Christus. Ek wil dit 
ontvang.” Die bomdraer het beweer hy 
is deur Al-Kaïda gestuur, maar in plaas 
daarvan om die kerk op te blaas, het hy 
sy geloof in Christus geplaas en is daardie 
dag gedoop.

Terwyl sulke wonderbaarlike 
ontsnappings ‘n gereelde deel was van 
Jon en Grace se lewe saam, weet hulle 
en ander Christene in hul land dat ‘n 
gewelddadige dood altyd ‘n moontlikheid 
is.

Deurlopende Voorbereiding
Jon gaan voort om sy gemeente voor 
te berei vir die moontlikheid van 

martelaarskap en herinner hulle aan 
Christus se vermaning om daagliks hul 
kruis op te neem. “Diegene wat hul lewe 
wil red, sal dit verloor,” het hy gesê, met 
verwysing na Lukas 17:33, “maar die wat 
hul lewe wil verloor, hulle sal dit red.

“Ons berei mense voor vir Golgota, nie 
die strand nie!” het hy voortgegaan. “Vir 
mense wat vir Christus wil sterf, is daar 
geen vrees nie.”

Jon dink alle Christene behoort bereid 
te wees om vir die naam van Jesus 
Christus te sterf.

“Oral is die probleem dieselfde,” het 
hy gesê. “Mense sal oral vir die Naam van 
Christus vervolg word. Oral is die Heilige 
Gees besig om ‘n nuwe geslag, vol geloof, 
op te wek.” Hy het Openbaring 12:11 
aangehaal en hulle beskryf dat hulle het 
“tot die dood toe hulle lewe nie liefgehad 
nie.”

“God gaan dit ter wille van Hom doen,” 
het Jon bygevoeg. “Mense gaan gereed 
wees om die vervolgings gelukkig en as 
die hoogste seën te aanvaar.” 

Nadat Pastor Jon vir hom gebid het, 
het ‘n selfmoord-bomdraer berou getoon 
en sy vertroue in Christus geplaas in plaas 
daarvan om die kerk op te blaas. 

die man vir etlike minute in sy motor bly 
sit voordat hy uitgeklim het en het nie 
besef dat die sendeling besig was om te 
bid nie. Toe, oomblikke later kon Youssef 
sy eie gedrag nie glo nie.

“Ek sit my hand op die deur om hom 
te slaan,” het Youssef verduidelik, “maar 
in plaas daarvan vind ek dat ek die deur 
oopmaak en hom in verwelkom. Ek kon 
nie glo wat gebeur het nie.”

Youssef het besluit dat die vinnigste 
manier om ontslae te raak van die 
sendeling was om te bid en Christus te 
ontvang, so dit is wat hy gedoen het. 
Soos hy verwag het, het die sendeling 
daarna vertrek. Wat hy nie verwag het 
nie, was egter die skuld wat hy skielik 
gevoel het. Alhoewel sy gebed onopreg 
was, was hy opreg oortuig van sy 
sondige lewensstyl.

“Alles wat my vroeër tevrede, gelukkig 
en sterk gemaak het, het die rede 
geword vir my om ellendig en swak 
te word,” het hy gesê. “Ek het myself 
gehaat.”

Y oussef het nie altyd in die dinge 
van God belang gestel nie. 
Alhoewel hy in ‘n tradisionele 

Christelike gesin in die Midde-Ooste 
gebore is, het hy min belang gestel in die 
Christelike geloof.

“Toe ek hoërskool voltooi het, was ek ‘n 
dwelmsmous vir alle soorte dwelms,” het 
hy gesê.

Youssef het gou ‘n werk gekry 
wat vereis het dat hy na plekke soos 
Pakistan moet reis, waar hy maklik 
verdowingsmiddels kon kry vir 
persoonlike gebruik en om te verkoop. 
Toe kom klop ‘n Christensendeling aan sy 
familie se deur.

“Ek het glad nie van hom gehou nie 
en wou hom uit ons lewe hê,” onthou 
Youssef. Hy besluit toe dat die volgende 
keer wat die sendeling hulle sou besoek, 
hy hom in die gesig sou slaan om hom te 
wys hoe onwelkom hy was.

Youssef was gereed toe die uitlander 
daar aankom. Hy het gewonder hoekom 

BEDIENAAR WAARHEIDvan die 

Vanuit ‘n Christelike boekwinkel in die Midde-Ooste, help Youssef 
mense om die Outeur van lewe te vind.

Na ses maande van interne konflik, het 
Youssef besluit om sy lewe te beëindig. 
“Terwyl ek eintlik besig was om dit te 
doen,” het hy gesê, “het ek ‘n stem baie 
duidelik hoor sê: ‘Stop! As jy uit hierdie 
lewe wil kom, kan ek jou help. Ek het 
opgestaan uit die dood en dit is baie 
makliker om jou uit hierdie manier van 
lewe te kry as om die dooies op te wek.’”

Daardie aand het Youssef sy geloof 
in Christus geplaas. “Ek het net op my 
knieë geval,” het hy gesê, “en hierdie 
keer was die gebed opreg.” Alhoewel 
dit moeilik en pynlik was om met sy 
dwelmverslawing te breek, het hy gesê 
hy glo dit het gehelp om sy geloof 
te bevestig. Hy het ook ‘n begeerte 
ontwikkel dat ander die Here moet ken.

“Ek het dadelik geweet dit is wat God 
wil hê ek moet doen,” het hy gesê, “om 
te evangeliseer en na my mense te gaan 
en die skoonheid van die liefde van God 
en Sy plan, aan hulle te verkondig.”

Youssef het gou Bybelstudies begin 
lei en gehelp om Bybels en Christelike 

lektuur te versprei, wat by verskeie 
geleenthede gelei het tot sy arrestasie. 

Na ‘n tyd het hy gevoel hoe die Here 
hom lei om ‘n Christelike boekwinkel oop 
te maak.

Toe hy met die proses begin het, 
het ‘n staatsamptenaar vir hom gesê: 
“Jy sal nooit ‘n Christelike boekwinkel 
oopmaak nie.” Maar twee jaar later is 
daardie amptenaar vir korrupsie gevange 
geneem en Youssef het ‘n permit 
ontvang om sy Christelike boekwinkel 
oop te maak.

Om God se Woord aan die wat honger 
en nuuskierig is te voorsien, is dit wat 
Youssef se passie aandryf vir die bestuur 
van die Christelike boekwinkel. “Daar 
is baie stories, pragtige stories van die 
manier waarop God ... hierdie bediening 
gebruik,” het hy gesê.

Een van daardie stories behels ‘n 
man, genaamd Samir, wie se soeke 
na die waarheid begin het nadat hy ‘n 
onthoofding aanskou het. Toe die harde 
geregtigheid van Islamitiese wet sy siel 
versteur het, het Samir begin om sy 
Moslem-oortuigings te bevraagteken. 
Eendag terwyl hy by ‘n vriend se huis 
gesit het, het hy ‘n Arabiese Bybel in ‘n 
stapel boeke opgemerk en nuuskierig 
geword oor wat Christene glo.

Samir het sy vriend, wat die Bybel 
tydens ‘n besoek aan ‘n ander land as 
geskenk ontvang het, gevra of hy die 
boek kon leen. Die man het die Bybel aan 
Samir oorhandig en gesê: “Ek het dit nog 
nooit eers oopgemaak nie.”

Samir het die Bybel huis toe geneem 
en dit begin lees. Hy het later ‘n 
handgedrukte telefoonnommer aan die 
binnekant van die agterblad opgemerk 
en na maande se beraadslaging besluit 
om die nommer te bel.

Youssef onthou duidelik die eerste 
oproep wat hy van Samir ontvang het. 
“Hy het baie vrae gehad,” het Youssef 
gesê. “Hy het gesê hy was so desperaat 
dat hy die nommer moes bel.”

Na hul telefoongesprek het die 
twee mans gereël om in Samir se land 
te ontmoet, waar dit gevaarlik is vir 
Moslems om tot die Christendom te 
bekeer. “Ek het probeer om die Ou 
Testament, die Nuwe Testament en die 
Evangelies te verduidelik,” het Youssef 
oor hul eerste besoek gesê. “Hy was 
soos ‘n spons.”

Ten slotte, na verskeie ontmoetings, 
het Samir vir Youssef gesê hy wil ‘n 
Christen word. “Ek glo dat Jesus God is 
en dat wat in die Bybel geskryf staan, 
waar is, ” het Samir vir hom gesê.

Youssef het daarna vir ‘n geruime tyd 
nie van Samir gehoor nie, maar toe het 
Samir eendag die boekwinkel met goeie 
nuus besoek. “Samir het vir my gesê 
hy het sy geloof met die vriend wat vir 
hom die Bybel gegee het, gedeel,” het 
Youssef gesê. Samir se vriend het ook ‘n 
volgeling van Christus geword.

Youssef ontmoet dikwels privaat met 

mense wat vrae het oor die Bybel en 
Christenskap. Moslems is versigtig vir 
ontmoetings in die openbaar en is bang 
dat hulle geteister sal word omdat hulle 
inligting oor die Christelike geloof soek. 
Christenbekeerlinge uit Islam kan hul 
werke, sosiale status en gesinne verloor 
indien hulle Islam verlaat om Christus te 
volg.

Alhoewel evangelisasie riskant is, is dit 
Youssef se lewensmissie om mense na 
God toe te trek deur die verspreiding van 
Sy Woord. “Niks kan kompeteer daarmee 
om ‘n persoon te sien, wat ook al sy 
agtergrond mag wees, wat opreg besef 
dat Jesus die God is en Jesus in sy hart 
innooi nie,” het Youssef gesê. “Dit is die 
mooiste ding wat jou oë kan sien.”

Youssef het gesê hy beoog om voort te 
gaan om God se Woord onder diegene te 
versprei wat op soek is na die waarheid. 
“Ek wil altyd daar buite in die publiek 
wees omdat die Bybel die nommer een 
boek is wat uit ons boekwinkel gaan,” 
het hy gesê. “Ek sal nooit toemaak nie 
– al moet ek dit van ’n stootwaentjie af 
bedryf.” 

“Ek het dadelik geweet dit is wat God wil hê ek moet doen, om te evangeliseer en na my mense te gaan en 
die skoonheid van die liefde van God en Sy plan, aan hulle te verkondig.”

In sommige dele van die Midde-Ooste, 
is toegang tot Bybels en ander Christelike 
lektuur uiters beperk. Frontlinie-Werkers 
soos Youssef help om God se Woord te 
voorsien, ongeag van die teenstand wat 
hulle trotseer. 

I n die 1990’s het Zamir se lewe buite 
beheer begin raak. 

Nadat hy sy ouers op ‘n jong 
ouderdom verloor het, het hy in sy 
vroeë 20’s getrou net om sy vrou 
te sien sterf terwyl sy geboorte 
gegee het aan hul eerste kind, ‘n 
babaseuntjie, wat ook gesterf het.

Depressief, verslaaf aan alkohol 
en kwaad vir Allah, het Zamir ‘n 
laagtepunt bereik en inkomste 
nodig gehad om homself te 
onderhou. In daardie tyd is hy 
gewerf om wapens te smokkel vir 
vegters aan die een kant van Jemen 
se 1994-burgeroorlog, wat twee 

maande geduur het. Desperaat vir 
geld, het hy ‘n werk geneem waar 
hy gewere tussen sy tuisdorp en die 
groot hawestad Aden, op Jemen se 
suidelike kus, moes vervoer.

Op een van hul reise om ‘n 
besending wapens op te laai, is 
die 25-jarige Zamir en sy kollegas 
gearresteer vir smokkelary, waarvoor 
hulle elkeen 8 maande tronkstraf 
gekry het. Toe Zamir se broers en 
susters van sy misdade verneem het, 
het hulle geweier om met hom te 
praat.

“Ek het hartseer en alleen gevoel,” 
het hy gesê. Terwyl hy in die tronk 

SY KRUIS TE DRA
Gereed om 

Deur die onrus en tragedie van 
sy vroeë lewe, het ‘n voormalige 

wapensmokkelaar hoop in Christus 
gevind en verkondig nou die Evangelie 

met Jemenitiese Moslems.



en gretig vir die kerkdiens gewag wat 
om 19:00 sou begin. Toe hy by die kerk 
aankom, kon Zamir harde musiek hoor. 
Hy kon nie wag om partytjie te hou nie, 
na hy maande agter tralies spandeer het.

“Ek het gevoel soos: ‘Hierdie is my 
nag!’ jy weet?” onthou Zamir. “Toe ’n man 
die deur oopmaak, was daar hierdie ou 
dame op die sleutelbord en regtig ou 
mense binne. Daar was geen whisky of 
enige ander drankies nie. Niks nie.”

Hy het selfs meer teleurgesteld geraak 
toe ‘n bejaarde man begin bid het en in 
Engels uit die Bybel gepreek het. Zamir 
kon nie ‘n woord verstaan wat hy sê nie. 
“Ek was geskok,” het hy gesê. “Ek het nie 
geweet wat by ‘n kerk gebeur nie. Ek het 
gedink kerk is ‘n nagklub of iets.”

Eva het Zamir aan die pastor 
voorgestel en nadat Zamir sy storie met 
hom gedeel het, het die pastor hom 
hulp aangebied. “Jy kan hier bly,” het die 
pastor gesê. “Ons het ‘n kliniek met ‘n 
apteek hier; jy kan in die apteek help.”

Soos hulle in die apteek gewerk het, 
het Zamir en Eva saam geloof bespreek 

het gesê: ‘Wees lief vir hulle.’ Dit was nie 
maklik om te lees nie.”

Toe Eva terugkeer na die motor, het 
Zamir niks gesê oor wat hy sopas gelees 
het nie. Maar toe hy by die huis kom, het 
hy reguit na sy boekrak gegaan en die 
Bybel gegryp wat Eva vir hom gegee het. 
“Ek het daardie middag daaruit gelees 
tot die volgende oggend toe,” het Zamir 
gesê.

Na die ontmoeting met Jesus Christus 
deur God se Woord, het Zamir verward 
gevoel oor die leerstellings van Islam. 
“Ek het nog nooit so ‘n beeld van God in 
my hele lewe gesien nie,” het hy gesê. 
“Voorheen was ek bang vir God. Hy 
vermoor mense en Hy het mense in die 
hel geplaas. Ek het nooit hierdie deel van 
God gesien nie. Hy is liefde. As ek skuldig 
is, aanvaar Hy my. Voor daardie tyd het ek 
baie skuldig gevoel, maar ek het gevoel 
niemand sal my aanvaar nie.”

Die volgende oggend het Zamir gehaas 
om Eva te vind om vir haar te sê hy wou 
‘n Christen word. “Ek is lief vir Jesus,” het 
hy vir haar gesê. “Ek is lief vir Sy karakter. 
Ek kan dit nie vir jou op ‘n ander manier 
verduidelik nie, maar Sy karakter is 
ongelooflik.”

Nadat Eva dieper verduidelik het wat 
dit beteken om ‘n Christen te word, het 
Zamir sy geloof in Christus geplaas. Soos 
hulle voortgegaan om die Christelike 
geloof te bespreek, het Eva op sy vrae oor 
Jesus en die Bybel gereageer deur hom 
bepaalde Skrifgedeeltes te laat lees.

Gou het Zamir gereeld begin kerk 
bywoon, ten spyte van die risiko van 
sy Christelike geloof wat bekend word. 
Wanneer jy Islam in Jemen vir ‘n ander 
godsdiens verlaat, word dit as afvalligheid 
beskou en die doodstraf word daarvoor 
opgelê.

Eendag het Zamir vir Eva gevra hoekom 
sy die risiko geneem het om vir hom 
‘n Bybel te gee en hom oor Christus te 
vertel. “Ek het in my hart gevoel dat ek jou 
kan vertrou,” het Eva geantwoord.

Uitgedwing
Terwyl hy eendag na die kliniek stap, het 
Zamir ‘n motor agter hom opgemerk. Hy 
het gedink dit was seker die polisie en 
het begin hardloop en kon wegkom van 
die motor..

Die volgende dag het hy gehoor dat 
die owerhede Eva se visum teruggetrek 
het en haar en ander buitelanders uit die 
land gejaag het. Zamir het aangeneem 
dat die owerhede hom dopgehou het en 
hom sou agtervolg omdat hy ‘n Christen 
geword het en het dadelik na Aden 
gevlug. Hy het egter nie lank gebly nie 

was, het Zamir nuwe dieptes van 
wanhoop bereik.  

‘n Lig in die Duisternis
Die tronkbewaarders het Zamir en sy 
vriende wreed geslaan wat hulle met 
letsels en beserings gelaat het wat 
gedurige pyn veroorsaak. Boonop het 
die harde vloer waarop Zamir geslaap het 
‘n rugbesering, wat hy jare tevore in ‘n 
motorongeluk opgedoen het, vererger. 

Owerhede het vir Zamir ‘n vroeë 
vrylating aangebied indien hy borg kon 
betaal, maar hy het geen ondersteuning 
van sy familie gehad nie en kon nie op 
sy eie die fondse bekom nie. Uiteindelik 
het hy egter hoop gekry op die 
mees onverwagte manier – deur die 
voortdurende marteling.

Soos die wagte aangehou het om hom 
gereeld te slaan, het Zamir se wonde 
mediese sorg vereis. Owerhede het 
dokters en verpleegsters wat verbind was 
met ‘n plaaslike kerk, toegelaat om een 
keer per week sorg aan gevangenes te 
verskaf onder toesig van die wagte, wat 
wou verseker dat hul eie beledigende 
behandeling nooit geopenbaar word nie.

Tydens een van hierdie besoeke het 
‘n verpleegster genaamd Eva, Zamir se 
rugpyn behandel. Alhoewel sy van Europa 
was, het sy vlot Arabies gepraat omdat sy 
vir etlike jare reeds in Jemen woon.

Terwyl sy met Zamir gewerk het, 
het Eva versigtig vrae gevra oor sy 
gesondheid. Sy het ook vir sy familie se 
adres gevra en verduidelik dat sy hulle wil 
oorreed om Zamir se borgtog te betaal.

’n Maand later, toe Eva vir Zamir sy 
stut vir sy rug gebring het, het sy vir hom 
gesê dat sy broers en susters steeds niks 
met hom te doen wil hê nie, “Moenie 
bekommerd wees nie,” het Eva hom 
gerusgestel. “Ek sal jou probeer help.”

Gereed om Partytjie te hou
Een oggend het die tronkbewaarder 
Zamir na sy kantoor geroep. Toe hy in die 
vertrek instap, was Zamir verbaas om te 
sien dat Eva vir hom wag ... en selfs meer 
verbaas om te hoor dat sy borgtog betaal 
was. Na etlike maande in die tronk was 
hy skielik vry. 

Eva het gereël dat Zamir daardie aand 
haar kerk bywoon. Alhoewel hy nie 
geweet het wat om van die kerkdiens 
te verwag nie, het hy daarna uitgesien. 
Op grond van wat hy as Moslem van 
Christelike aanbidding gehoor het, het 
hy verwag dat dit ‘n partytjie met ‘n 
oorvloed alkohol en promiskue vroue 
gaan wees.

Hy het gestort, middagete geëet 

“Ek was opgewonde om 
die Bybel te kry, want dit 
is onwettig in Jemen.”

en die verskille tussen die Bybel en die 
Koran. Toe Zamir erken het dat hy nog 
nooit die Bybel gelees het nie, het Eva vir 
hom een gegee.

“Ek was opgewonde om die Bybel te 
kry, want dit is onwettig in Jemen,” het 
Zamir gesê. Alhoewel hy gretig sy kopie 
van die Bybel ontvang het, het Zamir dit 
op ‘n boekrak gesit en daarvan vergeet.

Leer om te Vertrou
Eendag het Zamir Eva vergesel toe sy 
een van haar pasiënte besoek het. Terwyl 
hy in die motor gewag het, het hy ‘n 
Arabiese Nuwe Testament onder die 
sitplek opgemerk. Hy het dit oopgemaak 
en ‘n gedeelte uit die Bergpredikasie 
gelees, waarin Jesus Sy volgelinge leer 
om hul vyande lief te hê. 

“My kop het swaar geword toe ek dit 
lees omdat dit was asof ek ‘n fliek voor my 
gesien het,” onthou Zamir. “Al die mense 
in my lewe was voor my en hierdie boek 



en spoedig daarna verhuis huis toe om 
besit te neem van eiendom wat hy van sy 
ouers geërf het.

Toe hy by sy kinderhuis aankom, het 
hy sy bagasie in sy ou kamer gesit en 
die huis verlaat. Terwyl Zamir weg was, 
het sy oudste broer sy tas oopgemaak 
en sy Bybel gevind. Toe Zamir se broer 
hom later oor die Bybel konfronteer, het 
Zamir verduidelik dat hy ‘n volgeling van 
Christus is. Woedend oor Zamir se 

skokkende erkenning, het sy broer vir 
Zamir gesê dat hy hom sou doodmaak as 
hy nie wil terugkeer na Islam nie.

Onseker oor wat hy moet doen, het 
Zamir vir Eva gebel en vir raad gevra en 
sy het vir hom ‘n man se nommer gegee 
wat hom kon help om uit die land te vlug. 
Zamir het toe na Jordanië gevlug, waar 
hy gehoop het om ‘n nuwe lewe te begin.

Hy het ingeskryf by ‘n plaaslike 
Bybelskool om meer oor God se Woord 

neem. Die radio-uitsendings maak God 
se Woord meer toeganklik binne Jemen 
en help ook Gelowiges soos Zamir wat uit 
Jemen gevlug het en nou in nabygeleë 
lande woon.

Sommige van die Moslems wat Zamir 
se bediening kontak, is krities en selfs 
aggressief. Hy gebruik daardie oproepe as 
‘n geleentheid om die liefde van Christus 
oor die luggolwe te verkondig. “Dan 
begin hulle meer ontspanne raak,” het hy 
gesê.

Wanneer hy met ‘n nuwe Gelowige 
deur die radioprogram praat, maak 
hy seker dat hulle verstaan dat hulle 
waarskynlik vervolging sal trotseer. “Ek wil 
nie hê enigiemand moet hierdie besluit 
neem voordat hulle die koste verstaan 
nie, soos Jesus met die ryk man gedoen 
het,” het hy verduidelik. “Jesus het hulle 
vertel: ‘As julle my wil volg, gaan en 
verkoop alles.’ Jy kom nie na Jesus toe en 
jou lewe is pragtig nie. Dit is niks soos dit 
nie. Wanneer jy na Jesus toe kom, moet 
jy reg wees. Daar is ‘n kruis op jou skouer; 
daar is ‘n prys wat jy moet betaal. Soms is 
dit jou lewe, soms is dit jou land, soms is 
dit jou familie.”

In onlangse jare het Zamir weer 
kontak gemaak met Eva. Sy het op ‘n 
Christelike radiostasie afgekom wat in 
die Jemenitiese dialek uitsaai tydens 
vakansie en was op soek na inligting oor 
die program se vervaardiger. Tot haar 
verbasing het sy uitgevind dat dit Zamir 
was.

Toe Zamir en Eva mekaar weer ontmoet 
het vir die eerste keer in ‘n paar jaar, het 
hulle fees gevier oor hoe God Zamir na 
Christus gebring het en hom al meer as 
‘n dekade gebruik om die Evangelie in 
Jemen te versprei. 

te leer, maar na ‘n paar maande het hy 
verhuis na ‘n ander land in die streek, 
waar hy ‘n Arabiese Christenvrou ontmoet 
en getrou het.

Toe Zamir se vrou swanger raak, het die 
egpaar verhuis na nog ‘n ander land om 
beter gesondheidsorg te ontvang; Zamir 
wou nie die risiko loop om nog ‘n vrou en 
kind tydens geboorte te verloor nie.

Verkry ‘n Gehoor
In die nuwe land het Zamir sommige 
Gelowiges ontmoet wat vir ‘n Christelike 
radiobediening werk. Nadat hulle 
Zamir van hul planne vertel het om ‘n 
Jemenitiese radiostasie te begin deur 
die Jemenitiese dialek te gebruik, het 
hulle vir Zamir net daar en dan ‘n werk 
aangebied. 

Hy het die pos aanvaar en ‘n 
radioprogram begin aanbied waarin 
hy die Skrif lees en vrae oor die Bybel 

“Wanneer jy na Jesus toe kom, moet jy reg wees. Daar is ‘n kruis op jou 
skouer; daar is ‘n prys wat jy moet betaal. Soms is dit jou lewe, soms is 
dit jou land, soms is dit jou familie.”

 Vandag vervaardig Zamir ‘n Christelike 
radioprogram in Jemenitiese dialek wat 
diegene bemoedig wat nuuskierig is oor 
Christenskap deur te praat oor sy eie reis na 
geloof in Christus. 

UIT DIE VELD

IRAN: Christen in Algemene 
Kwytskelding Vrygelaat

Youcef Nadarkhani is op 26 Februarie 2023 uit die tronk 
vrygelaat as deel van ‘n algemene kwytskelding wat deur Iran 
se hoogste leier, Ayatollah Ali Khamenei, uitgereik is. Youcef is 
in 2018 tot 10 jaar tronkstraf gevonnis nadat hy en drie ander 
lidmate van die Church of Iran gearresteer is op valse aanklagtes 
van “optrede teen nasionale veiligheid” en “bevordering van 
die Sionistiese Christendom”.

Youcef en sy vrou het van Islam na die Christendom bekeer, 
wat onwettig is in Iran, en hy is verskeie kere in die tronk gesit 
weens sy Christelike geloof. Hy is in 2010 ter dood veroordeel vir 
afvalligheid, maar is in 2012 vrygespreek. Christene soos hy en 
sy vrou trotseer voortdurende bedreiging van tronkstraf in Iran, 
wat een van die mees onderdrukkende regeringstelsels in die 
wêreld het, en baie Christene bly in die tronk of onder huisarres 
in afwagting op vonnisoplegging. 

BURKINA FASO: Christene Ontvang 
Opleiding in Traumasorg 

Islamitiese aktiwiteite het sedert 2016 skerp toegeneem in 
Burkina Faso en Christene is sedert April 2019 die primêre 
teikens. Honderde kerke is gesluit, soveel as 10,000 Christene 
het uit hul huise gevlug weens dreigemente en gewelddadige 

aanvalle en baie meer het gely deur in hierdie vyandige 
omgewing te leef. Frontlinie-Werkers reageer op die behoeftes 
van ons broers en susters in Burkina Faso deur traumasorg-
werkswinkels te voorsien wat hulle nie net help om van hul 
eie pynlike ervarings te genees nie, maar ook ander in hul 
gemeenskappe te bedien.

Nadat deelnemers die trauma-werkswinkel voltooi het, 
het hulle ‘n oudio-Bybel ontvang wat hulpbronne insluit 
wat by die werkswinkel gebruik is. Die Gelowiges word dan 
aangemoedig om terug te keer na hul huise en hul ervaring 
met ander te deel wat gely het om sodoende die potensiaal vir 
genesing in hierdie gemeenskappe te verhoog.

Een pastor het gehuil toe hy verduidelik het hoe die 
opleiding hom en die kerk wat hy lei, geraak het. “Almal in my 
kerk is getraumatiseer,” het hy gesê. “Omdat ek al hierdie laste 
dra, is ek getraumatiseer. Ek het nie voor hierdie week geweet 
hoe om na iemand te luister en hulle te help om hul gevoelens 
uit te druk en genees te word nie. Hierdie opleiding het my 
baie vreugde en moed verskaf.”

Youcef het saam met geliefdes fees gevier ná sy vryspraak in 2012 
van ‘n skuldigbevinding aan afvalligheid en daaropvolgende vrylating 
uit die tronk. Hy is in 2018 weer gearresteer weens sy Christelike 
aktiwiteite en vroeër hierdie jaar vrygelaat.

Christene in Burkina Faso het groot lyding trotseer onder Islamiete. 
Deur Christelike trauma-opleiding is hulle besig om te genees en te 
leer hoe om ander te bedien wat soortgelyke trauma ervaar het. 



September/Oktober 2023Gebedsdagboek
SEPTEMBER 2023
17 TANZANIË Bid vir pastors op die Zanzibar-eiland wie se huise deur Moslembure verwoes is.
18 BHOETAN Bid dat Christene in Bhoetan sterk en moedig sal wees wanneer hulle Christus verkondig.
19 FILIPPYNE Bid vir die vrede van Christus onder Gelowiges wat sporadiese aanvalle trotseer.
20 PAKISTAN Bid dat Christene veilig sal wees in hulle identiteit in Christus te midde van sosiale verwerping.
21 SAR* Bid dat ontwortelde Christene in staat sal wees om terug te keer huis toe, hul huise te herbou en ‘n 
  boerdery te ontwikkel.
22 SOMALIË Bid vir die moed en vrymoedigheid van Christene wat Somaliërs evangeliseer en leer in dissipelskap.
23 TURKYE Bid dat Iraniese vlugtelinge vir Christus bereik sal word.
24 AFGANISTAN Bid vir nuwe Christenleiers aangesien baie gedwing is onlangs uit die land te vlug.
25 ERITREA Bid vir die volharding van Christengevangenes, van wie sommige vir byna 20 jaar aangehou is.
26 OMAN Bid dat Christene wat in Oman dien, ‘n dapper getuies sal handhaaf.
27 ALGERIË Bid vir Christenjeug wat ‘n somerskamp bywoon.
28 LAOS Bid dat elke vervolgde Christen vanjaar ‘n Bybel in sy of haar eie taal sal ontvang.
29 MALEISIË Bid dat nuwe Gelowiges sterk sal staan terwyl hulle vir die eerste keer vervolging trotseer.
30 COLOMBIË Bid vir die beskerming van Christenkinders wat deur guerrillagroepe geteiken word.

OKTOBER 2023
1 ERITREA Bid vir die families van Christengevangenes wat na ander lande gevlug het.
2 KIRGISIË Bid dat kerke aan diegene sal bedien wat nie werk kan kry nie.
3 TANZANIË Bid vir Mama G., die weduwee van ‘n gemartelde pastor, wat Psalm 23 as ‘n riglyn gebruik.
4 MALI Bid dat Gelowiges mekaar sal bemoedig en ondersteun te midde van Islamitiese druk.
5 ALGERIË Bid vir Berber-Christene wat die Evangelie aan die Arabiese Moslem-meerderheid verkondig. 
6 MIANMAR Bid vir voortgesette kerkgroei ten spyte van vervolging.
7 COLOMBIË Bid dat God in die behoeftes van Christenwerkers in gevaarlike “rooi sones”, sal voorsien.
8 UGANDA Bid vir effektiewe verspreiding van gedrukte en oudio-Bybels in landelike gebiede en gebiede 
  van vervolging.
9 COMORE Bid dat diegene wat oudio-Bybels ontvang tot geloof in Christus sal kom.
10 NEPAL Bid dat Bybels wettig sal bly in die land.
11 LAOS Bid dat die Heilige Gees evangeliste sal bemagtig terwyl hulle die Evangelie van Christus verkondig
12 KATAR Bid vir Katar se min Christene wat versigtig moet wees wanneer hulle vir aanbidding bymekaarkom.
13 MALEISIË Bid dat etniese Maleiers vanjaar ‘n kopie van die Bybel in hulle taal sal ontvang.
14 KAZAKSTAN Bid dat etniese Kazakse Christene in hulle geloof gevestig sal word.

